
Þann 14. febrúar 2025 verður opnað fyrir rafrænar umsóknir vegna 
orlofskosta í sumar. Lokað verður fyrir umsóknir 3. mars og úthlutun 
verður 5. mars. Ekki verður sérstakt úthlutunartímabil fyrir jólin að 
þessu sinni. Opnað verður fyrir umsóknir fyrir páskaviku 31. janúar.

Vilji félagsfólk aðra leigumöguleika en SfK býður upp á er bent á 
umsóknarkostinn „Orlof að eigin vali“ sé ferðinni heitið annað en  
leigukostir félagsins bjóða upp á. 

Einnig býðst félagsfólki að kaupa ferðaávísanir, útilegukort, veiðikort 
og gjafabréf hjá Icelandair sem niðurgreidd eru af SfK.

Tímabil og kostir eru ávallt auglýstir á heimasíðu  
SfK og sendir út í tölvupósti til þeirra sem  
eru með skráð netföng á póstlista. 

Á næstu síðum má sjá þá orlofskosti sem í boði  
eru hverju sinni ásamt umsóknartímabilum  
og punktafrádráttum.



Tímabil Umsóknar-
tímabil hefst

Umsóknar-
tímabili lýkur

Úthlutun  
fer fram

Greiðslu- 
frestur

Opnar fyrir 
bókanir virkra 
félaga

Páskavika 16. - 23. apríl 31. jan 14. feb 17. feb 24. feb 26. feb

Sumarúthlutun 30. maí - 29. ág 14. feb 3. mars 5. mars 12. mars 14. mars

Orlof að eigin 
vali 1. maí - 30. sept 14. feb 3. mars 5. mars

Lífeyrisþegar 16. - 23. maí og 
23. - 30. maí 14. feb 3. mars 5. mars 12. mars* 14. mars

Veiðikortið Útilegu-
kortið

Gjafabréf 
Icelandair

Ferðaávísun/ 
Gisting

Vikuleiga á  
orlofshúsi 
á sumartíma

Helgarleiga  
á orlofshúsi 
utan sumartíma

Verð til  
félagsfólks 3.500 kr. 10.000 kr. 18.000 kr.*

Hámark  
35.000 kr.  
niðurgreiðsla

25.000 kr. 18.000 kr.

Fjöldi pr. ár 1 1 7 Ótakmarkað** 1 Ótakmarkað

Punktafrádráttur 1 2 3 3 20 0

Opnað verður fyrir umsóknir kl. 12 á hádegi 31. janúar og 14. febrúar.
Athugið að 20 punktar eru dregnir af félagsfólki fyrir hverja vikuleigu. 
*Gjaldfrjálsar vikur fyrir lífeyrisþega SfK.

Kortin, gjafabréfið og ferðaávísunin eru til sölu allt árið um kring.
*18.000 kr. gjafabréf gildir sem 25.000 kr.
**Ótakmörkuð nýting afsláttar að niðurgreiðslu lokinni.

Félagsfólk SfK sækir um orlofshús og Orlof 
að eigin vali, rafrænt á orlofsvef félagsins. 
Heimasíða: https://stkop.is/ 

Á heimasíðu er smellt á “Mínar síður” efst í 
hægra horninu og þar þarf að skrá sig inn með 
rafrænum skilríkjum. 
Sækja skal um með því að fylgja eftirfarandi: 
Valmynd - Umsóknir - Sumar 2025.
Þá birtast valmöguleikar, úthlutunarvikur 
og eignir sem eru í boði, ásamt 
valmöguleikanum Orlofi að eigin vali. Einnig 
hversu marga valmöguleika má sækja um. 
Hver valmöguleiki fær númer, fyrsta og 
annað val. 
Ekki er hægt að fá úthlutun á hvort tveggja, 
orlofshúsi og Orlofi að eigin vali á sama 
úthlutunartímabili. 
Munið að smella „Staðfesta“ í lok umsóknar. 

Staðfesting á innsendri umsókn berst í 
tölvupósti til þess netfangs sem skráð er á 
orlofsvefnum. Það félagsfólk sem ekki er 
með rafræn skilríki getur haft samband við 
skrifstofu SfK í síma 554 5124 sem aðstoðar 
við umsóknina.
 
 
 

Ekki skiptir máli hvenær á skráðu umsóknar-
tímabili sótt er um. Að úthlutun lokinni fær 
félagsfólk niðurstöður sendar í tölvupósti á 
skráð netfang á orlofsvef. 

Þegar tilkynning um úthlutun berst skal 
ganga frá greiðslu innan tilsetts tíma  
rafrænt á orlofsvefnum með greiðslukerfi 
Teya/Borgun. 

Þegar úthlutun er lokið og greiðslufrestur 
er liðinn verður þeim boðið að fá húsið sem 
næstir eru í úthlutunarröðinni. 

Á fyrirfram auglýstum tíma eru orlofskostir 
sem eftir standa opnaðir fyrir beina bókun 
undir reglunni „fyrstur kemur fyrstur fær“ án 
úthlutunarferlis. Gilda þar sömu reglur um 
punkta og verð.

Ekki er tekið á móti umsóknum í tölvupósti.

Reglur og skilmála SfK er hægt að kynna sér á 
orlofsvefnum og áður en greiðsla orlofskosta 
fer fram. Skrifstofa SfK er ávallt reiðubúin til 
að veita aðstoð við í síma 554 5124.

Ef margt félagsfólk sækir um sama stað 
og sömu dagsetningar fær sá einstaklingur 
úthlutun sem hefur flesta punkta. 
Punktastöðu er hægt að skoða undir  
„Mínar síður“ á orlofsvef SfK.  
Ef félagsfólk telur að punktastaða sín sé ekki 
rétt skal senda vinnuveitandavottorð til SfK 
og óska eftir að farið verði yfir punktastöðu 
áður en sótt er um. Vinnuveitandavottorð 
færðu hjá þínum yfirmanni eða launadeild. 

Orlofskerfið virkar þannig að það flokkar 
allar umsóknir sem bárust á orlofsvefnum á 
umsóknartímabili. Því næst fer kerfið yfir allar 
umsóknirnar og úthlutar þeim orlofskostum 
sem sótt var um til þess einstaklings sem 
flesta punkta hefur. 

Ef ekki er hægt að úthluta einstaklingi 
orlofskost sem sótt var um í fyrsta sæti þá 
reynir kerfið að verða við því að úthluta þeim 
einstaklingi þann orlofskost sem sótt var um í 
öðru sæti.
Vegna þessa er mikilvægt að félagsfólk sæki 
um á umsóknartímabili þá orlofskosti og 
tímasetningar sem henta örugglega. 
 
 

Félagsfólk sem afþakkar þann orlofskost sem 
sótt var um og fékk úthlutað detta við það út 
úr úthlutunarferlinu og næsta í röðinni verður 
boðinn sá orlofskostur.
Félagsfólk getur því ekki hafnað úthlutuðum 
orlofskosti og valið sér annan í staðinn. 

Ef eitthvað óvænt verður til þess að félagsfólk 
getur ekki nýtt sér úthlutun þarf viðkomandi 
strax að hafa samband við skrifstofu SfK. 
Greiddir orlofskostir fást ekki endurgreiddir. 

Þegar úthlutun er lokið og greiðslufrestur 
er liðinn verða þeir orlofskostir sem eftir 
standa boðnir þeim sem næstir eru í 
úthlutunarröðinni. 

Að því loknu er opnað fyrir orlofsvefinn og 
allir orlofskostir sem ekki leigðust út boðnir 
virku félagsfólki undir reglunni „fyrstur kemur 
fyrstur fær“. Þar getur félagsfólk bókað lausa 
orlofskosti beint án úthlutunarferlis. 

Það athugast að allar greiðslur vegna 
orlofskosta fara í gegnum orlofskerfið og 
örugga greiðslugátt Teya.

Félagsfólk ávinnur sér 12 orlofspunkta á ári, þ.e. 1 punkt fyrir hvern unninn mánuð. 
Punktastaða er uppfærð árlega áður en páskaúthlutun fer fram.  
Orlofspunktar stýra því hverjir eru í forgangi á úthlutunartímum  
(flestir punktar = mestir möguleikar). 

Félagsfólk fylgist með punktastöðu sinni á orlofsvefnum. Telji félagsfólk 
punktastöðu sína ranga skal senda inn beiðni um endurskoðun orlofspunkta ásamt 
vinnuveitandavottorði um starfstíma til félagsins til sfk@stkop.is 

Orlofshús sem tekin eru eftir reglunni „fyrstur kemur fyrstur fær“ á úthlutunartíma-
bilum kosta jafnan punktafrádrátt og á við um úthlutanir á hverju tímabili fyrir sig.
 
Allt virkt félagsfólk getur sótt um á úthlutunartímum þó þeir eigi fáa eða enga 
punkta. Punktastaða hjá viðkomandi verður þá neikvæð.



Þegar félagsfólk SfK lætur af störfum og fer á lífeyri vegna heilsutaps eða aldurs  
og hefur verið að greiða til SfK 12 mánuðum fyrir starfslok, getur viðkomandi látið 
skrá sig sem lífeyrisþega á skrifstofu SfK með því að framvísa tilheyrandi skírteini.  
Við skráningu heldur félagsfólk punktaeign sinni og getur klárað að nýta sína punkta 
en ekki er um frekari punktaávinnslu að ræða. 

Um lífeyrisþega SfK gilda sömu reglur um verð og punkta til jafns við annað 
félagsfólk. Lífeyrisþegar geta ekki sótt um orlofskosti þegar úthlutunartímabil  
eru í gildi. En að þeim loknum þegar tímabilin opna fyrir allt virkt félagsfólk  
undir „fyrstur kemur, fyrstur fær“ geta lífeyrisþegar til jafns við aðra leigt það  
sem út af stendur. 

Félagar í lífeyrisdeild hafa einnig rétt til þess að nýta sér aðra þá orlofskosti  
sem SfK býður upp á. Þar má nefna gjafabréf í flug, ferðaávísanir, Veiði- og 
Útilegukort o.fl. sem auglýst er á heimasíðu SfK hverju sinni.

8



Árið 2022 heimilaði Orlofsnefnd SfK 
dýrahald í tveimur orlofshúsum að 
beiðni félaga SfK. 
Fyrirkomulagið hefur lagst vel í 
félagsfólk. Áfram verður því heimilt að 
vera með dýr í Arnarborg Stykkishólmi 
og Hvassalandi Akureyri.
Framtíð dýrahalds í húsum SfK 
ræðst af umgengni og mikilvægt að 
dýraeigendur virði settar reglur. 

Reglur vegna dýrahalds:
•	 Öll lausaganga dýra er stranglega 

bönnuð.
•	 Eigendur skulu hirða upp eftir dýr 

sín.
•	 Dýr mega ekki fara upp í rúm, sófa, 

stóla eða á húsgögn.
•	 Óheimilt er að hafa dýr bundin við 

hús eftirlitslaus.
•	 Óheimilt er að gæludýr geri þarfir 

sínar á verönd við húsin.
•	 Auk almennra þrifa skal fjarlægja öll 

dýrahár í burtu við leiguskil.
•	 Félagsfólk samþykkir að greiða fyrir 

skemmdir sem kunna að verða af 
völdum dýra þeirra eða vanþrifa  
skv. reglum og skilmálum SfK.

•	 Gæludýr skulu ekki valda öðrum 
gestum ónæði. 

Frekari reglur og skilmála er að finna á 
orlofsvef SfK.

Mínar síður
Undir flipanum „Mínar síður“ inn á 
orlofsvefnum er hægt að skoða allar 
helstu upplýsingar um umsóknir, bókanir, 
afpantanir, skráð netföng og aðrar almennar 
upplýsingar. 

Aukadagur leigu
Aukadagur vegna leigu á orlofshúsi kostar 
3.500 krónur og telst sá dagur sem er 
umfram tveggja sólarhringa leigu aukadagur. 
Hægt er að leigja orlofshús frá tveimur 
dögum og allt að sjö dögum. Helgar er ekki 
hægt að slíta í sundur. Aukadagur leigu 
reiknast sjálfkrafa við bókun umfram tvo daga 
og helgar. 
Ef þörf er á aðstoð við bókun skal hafa 
samband við skrifstofu SfK á opnunartíma 
skrifstofu í síma 554 5124.
Greiðslur fram í gegnum öruggt greiðslukerfi 
Teya.

Net- og sjónvarpsmál
Búið er að setja upp nýja netbeina og 
myndlykla í orlofshús félagsins og frítt net 
komið í öll hús nema að Eiðavatni (vegna 
senda). Unnið er að bættri nettengingu að 
Eiðavatni. 
Félagsfólk getur tengt eigin tæki eins og 
AppleTV, tölvur o.fl. og skráð sig inn á eigin 
efnisveitur. Gott er að muna að skrá sig út að 
leigutíma liðnum. Mikilvægt er að koma með 
eigin HDMI snúrur til tengingar en borið hefur 
á því að HDMI snúrur hafi horfið úr húsum 
SfK, sem veldur óþægindum fyrir næsta 
leigjanda og sjónvarpið ótengt. Félagsfólk er 
því sérstaklega beðið um að gæta að því að 
snúrur sem eru í húsum SfK séu ekki teknar 
við brottför. Ef snúrur eru teknar fyrir mistök 
hafið þá strax samband við skrifstofu SfK og 
látið vita svo hægt sé að bregðast við.

Tölvupóstar frá SfK
Félagsfólk getur breytt sjálft upplýsingum um sig á orlofsvef félagsins undir „Mínar síður“. 
Mikilvægt er að skrá netfang sem viðkomandi skoðar reglulega til að fara ekki á mis við 
nauðsynlegar upplýsingar. 
Leigusamningar og upplýsingar vegna bókana og kaupa af orlofsvef berast til þess netfangs sem 
þar er skráð. Gott er að temja sér að sækja leigusamninga inni á „Mínar síður“ áður en haldið er af 
stað. Upplýsingar um lyklanúmer, umsjónarmenn o.fl. gæti hafa breyst frá leigutíma til brottfarar 
og uppfærist samningurinn jafnóðum inni á „Mínar síður“. Tölvupóstar frá orlofsvefnum gætu 
farið í ruslið í pósthólfinu. Gerist það þarf að merkja póstinn sem leyfilegan og ekki spam.

Leigutaki ber ábyrgð á hinu leigða og öllum 
búnaði þess meðan á leigutíma stendur og 
skuldbindur sig til að bæta það tjón sem 
verða kann af hans völdum, eða þeirra sem 
þar dvelja á leigutíma samkvæmt almennum 
reglum skaðabóta- og leiguréttar. Reikningur 
vegna skemmda er sendur með 15 daga 
gjaldfresti og er sendur í lögfræðiinnheimtu 
með tilheyrandi kostnaði að greiðslufresti 
loknum. 

Leigutaki skuldbindur sig til að skila hinu 
leigða hreinu og í samræmi við aðrar reglur 
hússins. Sé frágangur og skil á hinu leigða 
við brottför ábótavant eða ófullnægjandi 
að mati umsjónarmanns/starfsmanns SfK, 
verður þrifið og innheimt 25.000 krónur 
þrifagjald. Alltaf er farið yfir húsin eftir hverja 
dvöl. Ef leigutaki greiðir ekki þrifagjald verður 
aðgangi leigutaka lokað í 12. mánuði. Eftir 
þrif fær leigutaki mismun þrifagjalds og 
raunþrifakostnaðar endurgreiddan ef svo  
ber undir. 

Óheimilt er að framleigja orlofskosti félagsins. 
Ef leigutaki framleigir orlofskost lokast fyrir 
aðgang leigutaka að orlofsvef í 6 mánuði.  
Sé um ítrekuð brot að ræða lokast alveg fyrir 
orlofsvef viðkomandi. Þetta sama á við um 
lífeyrisþega.
Ef leigutaki glatar lykli skal greiða fyrir nýjan 
lykil, 1.500 krónur.

Bilanir í leiguhúsnæði og viðhald
Leigutaki skal láta umsjónarmann eða 
skrifstofu SfK vita af bilunum og skemmdum 
í búnaði og munum hins leigða. Bilanir eru 
óviðráðanlegar og ófyrirsjáanlegar og verður 
brugðist við þeim næsta virkan dag ef ekki er 
hægt að leysa málin í gegnum síma.
Leigutaki skal hleypa viðgerðar- og 
viðhaldsaðila á vegum félagsins inn í hið 
leigða svo hægt sé að sinna viðgerðum og 
viðhaldi. Ekki er veittur afsláttur af leiguverði 
vegna bilana eða viðgerða/viðhalds á 
leigutíma.
Frekari upplýsingar um skilmála og reglur er 
að finna á orlofsvef félagsins.

Arnarborg 8 er 85m2 orlofshús rétt fyrir  
utan Stykkishólm. Húsið samanstendur af 
anddyri, stofu, borðstofu og eldhúsi. Þar eru 
þrjú svefnherbergi. Eitt hjónaherbergi með 
rúmi sem er 150 cm, eitt herbergi með rúmi 
sem er 135 cm að stærð og eitt kojuherbergi 
með 2x 80X200 cm dýnum. Svefnstæði fyrir 
allt að sex einstaklinga á neðri hæð. 
Í Arnarborg eru leyfð gæludýr.

Svefn- og sjónvarpsloft er yfir hluta hússins 
og tveir geta gist á efri hæðinni, þ.e. 2 í svefn-
sófa. Auk þess eru þar tvær dýnur sem eru 
fyrir ca 70 kg. 10 sængur og koddar eru í 
húsinu. Gistimöguleiki er því fyrir allt að 8 í 
rúm og svefnsófa ásamt tveimur dýnum  
þ.e. fyrir utan barnaferðarúm.
 
Í eldhúsi er ísskápur, eldavél, bakarofn, 
örbylgjuofn og uppþvottavél.  
Gasgrill er í húsinu.
Eitt baðherbergi er í húsinu með sturtu og 
einnig er þvottavél. Stór og góð verönd er 
ásamt heitum potti og tveimur útigeymslum.

Gestir þurfa að taka með sér baðhandklæði, 
borðtuskur, salernispappír, ruslapoka, 
viskustykki og tuskur til þrifa. Það sem er til 
staðar eru áhöld og efni til þrifa. Einnig þurfa 
gestir að hafa með sér allan rúmfatnað og 
nota hann í öllum tilfellum. 
 
Hægt er að panta skilaþrif hjá umsjónarmanni 
gegn greiðslu 15.000 krónur. Panta þarf þrif 
með sólarhrings fyrirvara. Greiðslur vegna 
þrifa fara ekki fram í gegnum SfK.

Birkihlíð er 116,6m2 orlofshús á tveimur 
hæðum sem staðsett er í Munaðarnesi í 
Borgarfirðinum, 20km fyrir utan Borgarnes. 

Á efri hæðinni er anddyri, stórt svefnherbergi 
með hjónarúmi auk lítils salernis, samliggjandi 
stofa og borðstofa þaðan sem opið er inn í 
eldhús og hægt að ganga þaðan beint út á 
pall að gasgrillinu.

Á neðri hæð hússins er sjónvarpskrókur 
með svefnsófa auk tveggja svefnherbergja 
með aðskildum rúmum. Þar er einnig stórt 
baðherbergi með þvottavél og sturtu.  
Af neðri hæðinni er hægt að ganga út á 
pallinn þar sem heiti potturinn er.

Svefnpláss er fyrir 8 manns þ.e. fyrir utan 
barnaferðarúm. 10 sængur og koddar eru í 
húsinu. 
 
Í eldhúsi er ísskápur, eldavél, bakaraofn, 
örbylgjuofn og uppþvottavél ásamt 
borðbúnaði og öllum almennum 
eldhúsáhöldum.

Gestir þurfa að taka með sér baðhandklæði, 
borðtuskur, salernispappír, ruslapoka, 
viskustykki og tuskur til þrifa. Það sem er til 
staðar eru áhöld og efni til þrifa. Einnig þurfa 
gestir að hafa með sér allan rúmfatnað og 
nota hann í öllum tilfellum. 

Í Munaðarnesi eru fjórar rafhleðslustöðvar, 
tvær við áhaldahús og tvær fyrir neðan 
Stekkjarhól. 

Bjarkarás er 78m2 orlofshús sem staðsett er 
í Munaðarnesi í Borgarfirðinum, 20km fyrir 
utan Borgarnes. 
 
Húsið samanstendur af anddyri, stofu, 
borðstofu, eldhúsi, 2 svefnherbergjum með 
tvíbreiðum rúmum og einu svefnherbergi 
með kojum, baðherbergi og geymslu ásamt 
þvottavél.

8 sængur og koddar eru í húsinu. 
Svefnpláss er fyrir 6 manns, þ.e. fyrir utan 
barnaferðarúm. 

Í eldhúsi er ísskápur, eldavél, bakarofn, 
örbylgjuofn og uppþvottavél ásamt 
borðbúnaði og öllum almennum 
eldhúsáhöldum.
Gasgrill er í húsinu.

Á baðherberginu er sturta. Stór og góð 
verönd er ásamt heitum potti og útisturtu.

Gestir þurfa að taka með sér baðhandklæði, 
borðtuskur, salernispappír, ruslapoka, 
viskustykki og tuskur til þrifa. Það sem er til 
staðar eru áhöld og efni til þrifa. Einnig þurfa 
gestir að hafa með sér allan rúmfatnað og 
nota hann í öllum tilfellum. 

Í Munaðarnesi eru fjórar rafhleðslustöðvar, 
tvær við áhaldahús og tvær fyrir neðan 
Stekkjarhól. 



Eiðar 17 er 54m2 orlofshús skammt frá 
Egilsstöðum og stendur við Eiðavatn.

Húsið samanstendur af stofu og eldhúsi í  
einu rými og tveimur svefnherbergjum 
báðum með tvíbreiðum rúmum.  
Svefnsófi er í stofunni og geta tveir gist í 
honum. Svefnstæði eru 6 með svefnsófa  
þ.e. fyrir utan barnaferðarúm.  
8 sængur og koddar eru í húsinu. 

Í eldhúsi er eldavél með bakaraofni, 
örbylgjuofn, ísskápur og uppþvottavél.

Í húsinu er eitt baðherbergi með sturtu. Stór 
og rúmgóð verönd ásamt útigeymslu, heitur 
pottur, sólhúsgögnum og gasgrill. 
Ath. engin þvottavél á staðnum.

Gestir þurfa að taka með sér baðhandklæði, 
borðtuskur, salernispappír, ruslapoka, 
viskustykki og tuskur til þrifa. Það sem er til 
staðar eru áhöld og efni til þrifa. Einnig þurfa 
gestir að hafa með sér allan rúmfatnað og 
nota hann í öllum tilfellum. 

Mjög fallegt útsýni er af veröndinni yfir 
Eiðavatn. Húsinu fylgir báturinn Kópur ásamt 
bátaskýli til afnota fyrir dvalargesti og er þeim 
heimilt að veiða í Eiðavatni. Björgunarvesti 
eru í bátaskýlinu.

Hvammur er 90m2 orlofshús í Reykjaskógi  
í Biskupstungum, 14 km frá Laugarvatni. 

Húsið samanstendur af eldhúsi, stofu, 
baðherbergi og þremur svefnherbergjum.  
Tvö svefnherbergi eru með tvíbreiðu rúmi og 
eitt herbergi er með einbreiðu rúmi og koju. 
Svefnstæði eru því fyrir 7 manns á neðri hæð.

Svefnloft er í húsinu en þar eru svefnsófi  
og dýnur. Svefnstæði á efri hæð eru því fyrir 
4 manns. 10 sængur og koddar eru í húsinu. 
Einnig er barnaferðarúm.

Í eldhúsi er ísskápur, eldavél, bakarofn, 
örbylgjuofn og uppþvottavél.  
Gasgrill er í húsinu.

Gestir þurfa að taka með sér baðhandklæði, 
borðtuskur, salernispappír, ruslapoka, 
viskustykki og tuskur til þrifa. Það sem er til 
staðar eru áhöld og efni til þrifa. Einnig þurfa 
gestir að hafa með sér allan rúmfatnað og 
nota hann í öllum tilfellum. 

Heitur pottur er á rúmgóðri verönd ásamt 
útihúsgögnum.

Hvassaland 8 er 108,6m2 orlofshús í 
Hlíðarfjalli á Akureyri.

Húsið samanstendur af forstofu, rúmu alrými 
með eldhúsi, borðstofu og stofu; þremur 
svefnherbergjum, baðherbergi, pottarými og 
geymslu.

Þrjú svefnherbergi eru í húsinu. Eitt hjóna-
herbergi með tvíbreiðu rúmi. Eitt herbergi 
með tveim einbreiðum rúmum og eitt 
herbergi með tveim einbreiðum rúmum 
ásamt tveim veggfestum kojum yfir 
rúmunum sem bera að hámarki 70 kg.
Svefnpláss í húsinu eru því fyrir 6 manns  
þ.e. fyrir utan barnaferðarúm.
8 sængur og koddar eru í húsinu. 

Í eldhúsi er ísskápur, eldavél, bakarofn, 
örbylgjuofn og uppþvottavél.  
Gasgrill er í húsinu.
Eitt baðherbergi er í húsinu með sturtu,  
einnig er þvottahús. Heitur pottur er innan 
dyra með útgengi á pall.
Í húsinu er upphituð geymsla, kjörin fyrir skíði 
eða annan viðlegubúnað.

Gestir þurfa að taka með sér baðhandklæði, 
borðtuskur, salernispappír, ruslapoka, 
viskustykki og tuskur til þrifa. Það sem er til 
staðar eru áhöld og efni til þrifa. Einnig þurfa 
gestir að hafa með sér allan rúmfatnað og 
nota hann í öllum tilfellum. 

Í Hvassalandi eru leyfð gæludýr. 

Þverlág 11 er 108,7m2 orlofshús á frábærum 
útsýnisstað við Langholtsfjall rétt við Flúðir í 
Hrunamannahreppi.

Húsið samanstendur af anddyri, stofu, 
borðstofu og eldhúsi. Í húsinu eru fjögur 
svefnherbergi. Eitt hjónaherbergi með 
tvíbreiðu rúmi, tvö herbergi með tveimur 
einbreiðum rúmum og eitt herbergi með 
einbreiðu rúmi. Svefnstæði í húsinu eru því 
fyrir allt að 8 manns.

Í eldhúsi er ísskápur, eldavél, bakarofn, 
örbylgjuofn og uppþvottavél.  
Gasgrill er í húsinu.

Eitt baðherbergi er í húsinu með sturtu.

Heitur pottur er í húsinu ásamt 70 fm sólpalli.

Gestir þurfa að taka með sér baðhandklæði, 
borðtuskur, salernispappír, ruslapoka, 
viskustykki og tuskur til þrifa. Það sem er til 
staðar eru áhöld og efni til þrifa. Einnig þurfa 
gestir að hafa með sér allan rúmfatnað og 
nota hann í öllum tilfellum. 

Félagsfólk SfK getur sótt um sérstakar 
orlofsávísanir að andvirði 25.000 krónur, 
sem kallast Orlof að eigin vali, á sama hátt 
og fyrir orlofshús á orlofsvef SfK á meðan 
sumarúthlutun stendur, með frádrætti  
20 punkta.

Félagsfólk getur fengið úthlutað annað hvort 
orlofshúsi eða orlofsávísun en ekki bæði.

Orlofsávísanir gilda fyrir:
Gistingu eða leigu utan orlofskerfisins vegna 
flugfargjalda, ferða með rútu eða ferju, 
hótel, gistihús, leigu orlofseigna, tjaldstæði, 
ferðavagna, skipulagðra hópferða, hestaferða 
og siglingar sem ekki hafa verið niðurgreidd af 
stéttarfélögum eða öðrum samtökum. 

Félagsfólk fær á úthlutað styrksloforð/
orlofsávísun 5. mars að upphæð 25.000 kr.
Styrksloforð/orlofsávísun gildir frá 1. maí til 
30. september ár hvert.
Greiðsla fer fram eftir dvöl/leigu gegn 
framvísun löggilds reiknings með nafni og 
kennitölu félagsmanns.
 
Löggildum reikningum þarf að skila inn fyrir 
30. nóvember hvers árs. Eftir það verður ekki 
tekið við reikningum.
Það er á ábyrgð félagsfólks að framvísa 
löggildum kvittunum/reikningum.

Kvittanir verða að vera frá viðurkenndum 
söluaðila, innan tilgreinds tímabils, og sýna 
nafn og kennitölu viðkomandi einstaklings til 
að vera greiddar.

Bókunarstaðfestingar, eins og frá 
tjaldstæðum, teljast ekki sem reikningar/
kvittanir. Óska þarf eftir reikningi/kvittun sem 
sundurliðar gistingu og aðra þætti.

Ónotaðan styrksloforð/orlofsávísun er ekki 
hægt að skila eftir úthlutun.

Ekki er veittur styrkur vegna greiðslu 
orlofshúsa sem leigð eru á vegum SfK 
og annarra stéttarfélaga, flugávísana eða 
fluggjafabréfa, matarútgjalda, eldsneytis og 
almenns ferðakostnaðar. 
Ekki verður greitt meira en reikningurinn segir 
til um.

Ferðaávísun
Ferðaávísun er inneign, sem þú getur notað 
til að greiða fyrir gistingu hjá einhverjum af 
fjölmörgum samstarfsaðilum okkar. Þú ert 
ekki skuldbundinn til að nota ávísunina á 
tilteknu hóteli/gistiheimili, eftir að hún hefur 
verið keypt. Upphæðina getur þú notað hjá 
hvaða samstarfsaðila okkar sem er.

Athugið að mikilvægt er að taka fram við 
bókun gistingar hjá samstarfsaðila að greitt 
sé með ferðaávísun frá félaginu. Að öðru 
leyti gilda bókunarskilmálar umrædds 
samstarfsaðila. Ef bókað er í gegnum 
bókunarsíður gildir ferðaávísunin ekki.

Þegar þú mætir á áfangastað gefur þú upp 
kennitölu þína. Þú þarft engu að framvísa 
öðru en persónuskilríkjum.

Ferðaávísun rennur aldrei út og þú getur  
sótt um endurgreiðslu hvenær sem er  
undir “Mínum síðum” á orlofsvefnum.  
Þú færð til baka sömu upphæð og þú lagðir 
út. Hafi punktar verið teknir af þér við kaup á 
ferðaávísun, þá fást þeir líka endurgreiddir.

Gjafabréf Icelandair
Gjafabréf Icelandair gildir sem greiðsla fyrir 
flug í beinu áætlunarflugi til allra
áfangastaða Icelandair. 
 
Gjafabréf sem kostar 18.000 krónur er ígildi 
25.000 króna inneignar. Það er einungis til
sölu á orlofsvefnum. Athugið að á 
gjafabréfinu er númer sem nota þarf þegar 
flug er bókað og keypt.

Félagsfólk getur keypt að hámarki sjö 
gjafabréf á ári. Gjafabréfin gilda í fimm ár
frá útgáfudegi og verða að notast innan þess 
tíma. Gjafabréfin fást ekki endurgreidd.

Útilegukort
Félagsfólki SfK býðst Útilegukortið á 
niðurgreiddu verði. Kortið veitir tveimur
fullorðnum og allt að fjórum börnum undir  
16 ára aldri fría gistingu á tjaldsvæðum
samstarfsaðila Útilegukortsins.

Kaup á útilegukortinu eru fara fram í gegnum 
orlofsvefinn en í kjölfarið er það sent
heim til kaupanda í pósti. Almennt söluverð 
er 24.900 krónur en verð til félagsmanna
SfK er 10.000 krónur.

Nánari upplýsingar má finna á vef 
Útilegukortsins, utilegukortid.is

Veiðikort
Veiðikortið er mjög hagkvæmur valkostur 
sem hentar jafnt reyndum veiðimönnum 
sem og fjölskyldufólki. Með Veiðikortið í 
vasanum er hægt að veiða nær ótakmarkað í 
36 veiðivötnum víðsvegar um landið sem og 
tjalda ókeypis við mörg þeirra. Kortið gildir
fyrir einn fullorðinn og börn yngri en 14 ára í 
fylgd með korthafa. Eiganda kortsins ber
að merkja kortið á bakhlið með kennitölu 
sinni. 

Kortið fæst keypt á orlofsvefnum og er
seint heim til kaupanda í pósti. Kortið
er niðurgreitt af félaginu og kostar
aðeins 3.500 krónur. Almennt söluverð
er 9.900 krónur. Með kortinu fylgir
veglegur bæklingur og í honum eru
lýsingar á veiðisvæðunum, reglur, kort
og myndir.

Nánari upplýsingar á veidikortid.is

... að orlof og veikindi fara ekki saman? 
Veikist starfsmaður í orlofi telst sá tími ekki til 
orlofs, enda sanni starfsmaður með vottorði 
læknis að hann hafi ekki geta notið orlofsins 
vegna veikindanna.  
Starfsmaður skal tilkynna veikindi sín 
vinnustaðarins svo fljótt sem auðið er og 
sanna með læknisvottorði. 
Starfsmaður getur eingöngu átt inni daga 
vegna eigin veikinda í sumarorlofi en ekki 
vegna barna sinna.

... að starfsmaður hjá ríki og sveitarfélögum í 
fæðingarorlofi ávinnur sér frítökurétt á þeim 
tíma sem hann er í fæðingarorlofi og rétt til 
greiðslu orlofs?

... að samkvæmt lögum og kjarasamningum 
eiga allir launþegar rétt á orlofi? 
Hafi launþegi skipt um vinnu eða hafið nýtt 
starf á orlofsárinu rýrir það ekki rétt hans til 
orlofs. Hins vegar gæti starfsmaður átt rétt 
á launum hjá fyrri atvinnurekanda hafi hann 
ekki fengið þau greidd er hann lét af starfi.

... að starfsmaður á rétt á að fá allt orlof sitt  
á orlofstímabilinu, verði því við komið?  
Þeir starfsmenn sem samkvæmt skriflegri  
ósk vinnuveitenda fá ekki fullt orlof á 
sumarorlofstímabilinu, skulu fá 25% lengingu 
á þann hluta orlofsins sem veittur er utan
skilgreinds orlofstímabils samkvæmt gildandi 
kjarasamningi.

Stjórn SfK Vinnustaður Hlutverk

Marta Ólöf Jónsdóttir Starfsmannafélag Kópavogs Formaður

Jóhannes Ævar Hilmarsson Stjórnsýslusvið Varaformaður

Málfríður Anna Gunnlaugsdóttir Þjónustuver Kópavogs Gjaldkeri

Elísabet Stefánsdóttir Íþróttahús Digranesi Ritari

Gunnar Heimir Ragnarsson Hörðuvallaskóli Meðstjórnandi

Herdís Þóra Snorradóttir Velferðarsvið Varamaður

Steina Sigurðardóttir Snælandsskóli Varamaður

Orlofsnefnd

Sigurður Þ. Kjartansson Húsvörður í Kópavogskóla Formaður

Íris Dögg Sverrisdóttir Bókasafn Kópavogs Ritari

Kamilla E. Elísabetardóttir Matráður stjórnsýslusvið Meðstjórnandi

Óttar Guðmundsson Salalaug Meðstjórnandi

Sunna S. Söebeck Arnardóttir Þjónustuver Kópavogs Meðstjórnandi

Gylfi Sigurðsson Húsvörður hjá MEKÓ Varamaður

Guðmundur Kjartansson Húsvörður í Hörðuvallaskóla Varamaður

Helga Hafsteinsdóttir Starfsmannafélag Kópavogs Áheyrnafulltrúi

Skoðunarmenn reikninga

Atli Sturluson Velferðarsvið

Bára Eyland Garðarsdóttir Velferðarsvið

Guðrún Hauksdóttir Hjá byggingarfulltrúa Varamaður

Opnunartími skrifstofu SfK: 
mánudaga til fimmtudaga frá kl. 9:00-15:00
föstudaga frá kl. 10:00-13:00 

Símsvörun á skrifstofu SfK: 
mánudaga til fimmtudaga kl. 10:00-15:00
föstudaga frá kl. 10:00-13:00


